
«Հայաuտանի Հանրապետության կառավարության 2011 թվականի հունվարի 13-ի N 12-Ն որոշման մեջ լրացում կատարելու մաuին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ազգային անվտանգության խորհուրդ
ԱԽ-1/1034
20.11.2013թ.
	Առաջարկություններ և առարկություններ չկան:
	
	

	ՀՀ Ֆինանսների նախարարություն
4/12.4Ա/17821
22.11.2013թ.
	Առաջարկություններ և առարկություններ չկան:
	
	

	ՀՀ ԿԱ պետական եկամուտների կոմիտե
ԱԱ/3-4/14359-13

20.11.2013թ.
	Առաջարկություններ և առարկություններ չկան:
	
	

	ՀՀ էկոնոմիկայի նախարարություն
01/14.2.2/6984-13

20.11.2013թ.
	Առաջարկություններ և առարկություններ չկան:
	
	

	ՀՀ տնտեսական մրցակցության պաշտպանության պետական հանձնաժողով

ԱՇ-1968

22.11.2013թ.
	1. Հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասը և 45-րդ հոդվածի 9-րդ մասը առաջարկում ենք «Հայաստանի Հանրապետության կառավարության 2002 թվականի հունիսի 29-ի N 867 որոշման մեջ լրացում կատարելու մասին» ՀՀ կառավարության որոշման Նախագծի 1-ին կետի 2-րդ պարբերությունը շարադրել հետևյալ բովանդակությամբ.

«Դեղատան և դեղատնային կրպակի մուտքը և առևտրի սրահը պետք է ապահովված լինեն տեսաձայնագրող սարքերով՝ օրվա մութ ժամերին նկարահանման հնարավորությամբ: Տեսաձայնագրող սարքը դեղատան և դեղատնային կրպակի դրսի կողմից պետք է տեղադրված լինի այնպես, որ հնարավորություն տա նկարահանելու և հետևելու դեղատան և դեղատնային կրպակի (դրսի կողմից) մուտքի մոտ կատարվող գործողություններին: Մյուս տեսաձայնագրող սարքը պետք է տեղադրված լինի դեղատան և դեղատնային կրպակի առևտրի սրահում այնպես, որ հնարավորություն տա նկարահանելու և հետևելու դեղատան և դեղատնային կրպակի առևտրի սրահում կատարվող գործողություններին: Դեղատան և դեղատնային կրպակի մուտքի դռան երկու կողմից պետք է փակցված լինեն «Դեղատան և դեղատնային կրպակի տարածքը և դրա շրջակայքը տեսագրվում են» բովանդակությամբ հայտարարություններ:»:

2. «Հայաստանի Հանրապետության կառավարության 2011 թվականի հունվարի 13-ի N 12-Ն որոշման մեջ լրացում կատարելու մասին» ՀՀ կառավարության որոշման Նախագծի 1-ին կետի «սարքեր» բառից հետո առաջարկում ենք լրացնել հետևյալ նոր նախադասություններով. «Տեսաձայնագրող սարքը զենքի առևտուր իրականացնելու համար նախատեսված շինության դրսի կողմից պետք է տեղադրված լինի այնպես, որ հնարավորություն տա նկարահանելու և հետևելու զենքի առևտուր իրականացնելու համար նախատեսված շինության (դրսի կողմից) մուտքի մոտ կատարվող գործողություններին: Մյուս տեսաձայնագրող սարքը պետք է տեղադրված լինի անմիջականորեն զենքի վաճառք իրականացնելու համար նախատեսված սրահում այնպես, որ հնարավորություն տա նկարահանելու և հետևելու առևտրի սրահում կատարվող գործողություններին: Զենքի առևտուր իրականացնելու համար նախատեսված շինության մուտքի դռան երկու կողմից պետք է փակցված լինեն «Տարածքը և դրա շրջակայքը տեսագրվում են» բովանդակությամբ հայտարարություններ»:»:

3. Նախագծերով նախատեսված համապատասխան տարածքներում տեսաձայնագրող սարքերի տեղադրման պարտականություն սահմանելու հետ մեկտեղ, առաջարկում ենք նաև տնտեսվարող սուբյեկտների համար սահմանել խելամիտ ժամկետ՝ տեսաձայնագրված նյութերի պահպանման նպատակով:

 Հաշվի առնելով, որ Նախագծով սահմանված պարտականության կատարման նպատակով համապատասխան տեսաձայնագրող տեխնիկա ձեռք բերելու համար տնտեսվարող սուբյեկտներին անհրաժեշտ կլինի որոշակի ժամանակ՝ առաջարկում ենք Նախագծերում տվյալ իրավական ակտի գործողության մեջ դնելու համար ողջամիտ ժամկետ սահմանել՝ տնտեսվարող սուբյեկտներին հնարավորություն ընձեռելով կատարելու համապատասխան իրավական ակտերով իրենց վրա դրվող պարտականությունները:
	1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է:
	1. Նախագծի 1-ին կետը շարադրվել է ներկայացված խմբագրությամբ:
2. Նախագծի 1-ին կետը լրացվել է առաջարկությանը համապատասխան:
3. Նախագծերի ուժի մեջ  մտնելու ժամկետ է նախատեսվել պաշտոնական հրապարակումից հետո 6-րդ ամիսը:

	ՀՀ արդարադատության նախարարություն

01/1999-14

28.03.2014թ.
	1. Նախագծերի նախաբանում անհրաժեշտ է հղում կատարել այն հիմնական իրավական ակտերին, որոնցով ՀՀ կառավարությունը լիազորվել է ընդունել 2011 թվականի հունվարի 13-ի N 12-Ն որոշումը և 2002 թվականի հունիսի 29-ի N 867 որոշումը, մասնավորապես՝ խոսքը վերաբերում է «Լիցենզավորման մասին» և «Զենքի մասին» ՀՀ օրենքներին:
2. «Հայաստանի Հանրապետության կառավարության 2002 թվականի հունիսի 29-ի N 867 որոշման մեջ լրացում կատարելու մասին» ՀՀ կառավարության որոշման Նախագծի 1-ին կետում «նախադասությունով» բառն անհրաժեշտ է փոխարինել «պարբերությունով» բառով, քանի որ լրացվում են մի քանի նախադասություններ կամ մեկ պարբերությամբ:
	1. Առաջարկությունն ընդունվել է:
2. Առաջարկությունն ընդունվել է մասնակի:
	1. Նախագծերի նախաբանում կատարվել են համապատասխան հղումներ: 
2. Նախագծի 1-ին կետում «նախադասությունով» բառը փոխարինվել է «նախադասություններով», քանի որ լրացվում է ոչ թե պարբերություն, այլ նախադասություններ: 

	ՀՀ Նախագահի աշխատակազմ

Ղ-633

29.04.2014թ.
	«Հայաստանի Հանրապետության կառավարության 2002 թվականի հունիսի 29-ի N 867 որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկվում է, որպեսզի անվտանգության նման՝ տարածքի տեսաձայնագրող սարքերով ապահովված լինելու պահանջ նախատեսվի ոչ թե լիցենզավորման ենթակա դեղատնային գործունեությունների իրականացման բոլոր դեպքերում, այլ միայն թմրամիջոցներ կամ հոգեմետ նյութեր պարունակող  դեղերի իրացում և (կամ) բացթողում իրականացնող դեղատների համար, առավել ևս, որ անվտանգության այլ միջոցներ՝ (օրինակ՝ տարածքների ազդանշանային համակարգով սարքավորված լինելու պահանջը և այլն) կիրառելու պահանջներ նախատեսվում են միայն նրանց համար:
	1. Առաջարկությունն ընդունվել է:
	2. Նախագծով կատարվող լրացումը նախատեսվել է միայն այն դեղատների համար, որոնք  որոնք իրացնում և (կամ) բաց են թողնում թմրամիջոցներ կամ հոգեմետ նյութեր պարունակող դեղեր:



ՀՀ ՈՍՏԻԿԱՆՈՒԹՅՈՒՆ
